
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
250 தொல்காப்பியம் காட்டும் வாழ்க்கை
ஆராய்ந்து கண்டுள்ளனர். அக்காலம் முதல் குணவலங்காரம், செய்யுள் நெறி, சொற்பொருள் அணி, சுவை, தொனி முதலிய அணி இலக்கணங்கள் வடமொழியில் பல்கின. செப்யுள் கெறியே தலைமையுடையது என்போரும், அணிகளே காப்பியத்திற்கு அழகு பயப்பன என்போரும், சுவையே காப்பியத்தின் உயிர் என்போரும், தொனியே காப்பியத்திற்கு ஒளி தருவதென்போருமாக நாளடைவில் வடதுரல் அணியிலக்கண ஆசிரியர்கள் பல திறப்பட்டனர். இவர் கட்குப் பல நூற்றாண்டுகட்கு முன்னரே எழுந்த தொல்காப்பியம் உவமையைப்பற்றியும், மெய்ப்பாட்டைப்பற்றியும், இறைச்சி உள்ளுறைகளைப்பற்றியும் வரையறுத்துக் கூறுதலை நோக்கின் அப்பழங்காலத்திலேயே நக் தமிழ் நாட்டில் கவிதையின் அழகை அறிந்து சுவைக்கும் தன்மை, வளம் பெற்றிருந்ததென்று நினைக்க இடம் உண்டாகின்றது. எனினும், பழம் பெருமையையே கூறி மகிழ்ந்துகொண்டிராமல் தொனியைப் பற்றிய நூல்களையும், கவைகளைப்பற்றிய நூல்களையும், விரித்தெழுதத் தமிழ் அறிஞர் கள்.முயல வேண்டும்; ஆக்கத்துறைகளில் பணியாற்ற முன்வருதல் வேண்டும் செய்யுளின்பம் துய்க்க இத்தகைய நூல்கள் மிகவும் இன்றியமையாதவை. கிற்க.
சுவைகளின் நுட்பம் : மெய்ப்பாடுகளின் நுட்பமனைத்தும் கண்ணாலும் செவியாலும் திட்பமாக அறியவல்ல நுண்ணறிவுடைய பெருமக்களுக்கே புலப்படும்; ஏனையோர்க்கு அஃது ஆராய்ந்தறிதற் கசியது. இதனை ஆசிரியர், .
கண்ணினுஞ் செவியினுங் திண்னிதின் உணரும் உணர்வுடை மாந்தர்க் கல்லது தெரியின் கன்னயப் பொருள்கோள் எண்ணருங் குரைத்தே'
என்று கூறுவர். ஒருவரது மனக்குறிப்பின் வழி அவர்தம் முகம் வேறுபடுதலும் மொழி வேறுபடுதலும் இயல்பாதலின் அவ்வேறு பாடுகளுக்கு ஏதுவாயமைந்த அவற்றை முறையே கண்ணாலும் செவியாலும் உணர்ந்துகொள்ளுதல் கூடும். இந்த ஆற்றலை ஆசிரியர் உய்த்துணர வைத்த திறம் எண்ணி மகிழ்தற்குரியது. இனி ஆசிரியர் கூறும் மெய்ப்பட்டின் விரிவை அடுத்துக் காண்போம்.
11. மெய்ப். . நூற். 27 (இளம்.)

		 இப்பக்கம் கடைசியாக 9 ஆகத்து 2018, 23:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

